
Sebaliknya, bersukacitalah, sesuai dengan bahagian 
yang kamu dapat dalam penderitaan Kristus, supaya 
kamu juga boleh bergembira dan bersukacita pada wak-
tu Dia menyatakan kemuliaan-Nya. 

Berbahagialah kamu, jika kamu dinista kerana nama 
Kristus, sebab Roh kemuliaan, iaitu Roh Tuhan ada 
padamu. Janganlah ada di antara kamu yang harus 
menderita sebagai pembunuh atau pencuri atau penja-
hat, atau pengacau ...                                  1 Petrus 4:13-15

Tahun Suci 2025: 
32 juta penziarah 

dijangka hadir 

TAKHTA SUCI: Persiapan 
perayaan Jubli 2025  ber-
jalan lancar dengan angga-

ran lebih 32 juta orang penziarah 
dijangka mengambil bahagian. 
Laporan perkembangan persia-
pan tentang acara berskala besar 
yang dianjurkan oleh Dikasteri 
untuk Penginjilan telah diben-
tangkan pada Mei 9 di Vatikan.   

Uskup Rino Fisichella, Pro-Prefek Sek-
syen Dikasteri yang bertanggungjawab me-
nyelaraskan acara itu menjelaskan bahawa 
persiapan sedang berjalan dengan lancar.     

Selama beberapa bulan, empat komisi 
— pastoral, budaya, komunikasi, dan eku-
menikal —  dan jawatankuasa teknikal tel-
ah bekerjasama mempersiapkan perayaan 
Jubli. Setiap minggu, diadakan mesyuarat 
di Palazzo Chigi bagi memantau persiapan, 
kata Uskup Agung  Fisichella.  

Empat komisi itu bukan sahaja akan 
memberikan sokongan untuk dialog antara 
agama tetapi juga akan mengambil baha-
gian dalam penganjuran perayaan untuk 
ulang tahun ke-1,700 Konsili Nicaea, yang 
jatuh tepat pada tahun 2025.

“Ini adalah ulang tahun yang sangat 

penting bagi semua orang Kristian kerana 
Konsili Kristologi pertama berlaku di Ni-
caea,” kata Uskup Agung Fisichella. 

Acara ziarah Jubli
Pendaftaran akan dibuka pada bulan Sep-
tember melalui laman web rasminya yang 
menyediakan sembilan bahasa. 

Selepas mendaftar, para penziarah akan 
menerima peta digital yang akan membo-
lehkan mereka mengakses aturcara Jubli 
dan menganjurkan ziarah mereka ke Pintu 
Suci Basilika St. Peter.

“Kad Ziarah” yang boleh dibeli dengan 
harga “beberapa euro” akan memberikan 
diskaun bagi makanan dan keperluan lain, 
jelas Archbishop Fisichella.

Tiga jadual perjalanan ziarah dicadang-
kan untuk Jubli ini: ziarah tradisional 25 
km (sekitar 15.5 batu) ke tujuh gereja Rom; 
ziarah yang didedikasikan kepada santa-
santa pelindung wanita dan doktor Gereja; 
dan perjalanan merentasi “Gereja Kesatuan 
Eropah” (Iter Europaeum).  

Tarikh rasmi pembukaan dan penutupan 
Jubli akan diumumkan pada Mei 9, 2024 
– sempena Hari Raya Kenaikan Yesus ke 
Syurga melalui Doktrin Rasmi Sri Paus 
(Papal Bull). 

Walau bagaimanapun, beberapa tema 
perayaan setiap bulan telah diketahui iaitu: 

penguatkuasaan undang-undang (Januari); 
orang kurang upaya (April); usahawan/
pemuzik (Mei); dunia sukan/pemimpin 
politik (Jun); para tahanan (Julai); belia 
(Ogos); dan dunia pendidikan (Oktober).  

Bermula Mei 10, maklumat tentang Ta-
hun Suci 2025 boleh diakses melalui laman 
web  www.iubilaeum2025.va. 

Untuk persiapan orientasi rohani, Sri 
Paus Fransiskus telah meminta agar tahun 
2023 didedikasikan kepada empat kon-
stitusi Konsili Vatikan II dan Tahun 2024 
didedikasikan untuk doa. 

Lagu Rasmi Tahun Suci 2025
Lagu Tahun Suci 2025 juga telah dilancar-
kan. Lirik lagu ditulis oleh ahli teologi dan 
ahli muzik Pierangelo Sequeri, berdasar-
kan tema rasmi “ Penziarah Harapan.”

Muzik pujian itu digubah oleh pemuzik 
Itali, Francesco Meneghello. 

Beliau dipilih daripada 270 komposer 
dari 38 negara.  

Aspek yang Direnungkan dalam 
Masyarakat
Sri Paus Fransiskus ketika bersetuju den-
gan tema Tahun Suci 2025: Penziarah 
Harapan, pada Januari 13 lalu menekankan 
pentingnya dimensi spiritual Jubli “yang 
menyeru pertobatan” dan mengungkapkan 

harapannya agar khusus juga diberikan 
pada perawatan rumah kita bersama, ke-
rana “semakin ramai lelaki dan wanita, ter-
masuk kaum muda dan kanak-kanak, telah 
menyedari bahawa kepedulian terhadap 
ciptaan adalah ekspresi penting dari iman 
kita kepada Tuhan dan ketaatan kita pada 
kehendak-Nya.”

Tahun Suci, atau Jubli, dalam tradisi 
Katolik Romawi adalah acara keagamaan 
yang hebat. Ia adalah tahun pengampunan 
dosa; pendamaian antara musuh, perto-
batan, perdamaian dan perpaduan. Ia ada-
lah, tahun Kristus yang membawa kehidu-
pan dan rahmat kepada manusia.

Ia digelar Tahun Suci bukan sahaja 
kerana ia bermula dan diakhiri dengan 
tindakan-tindakan suci tetapi juga kerana 
tujuannya adalah untuk menggalakkan 
kekudusan hidup.

Meskipun Roma adalah pusat Tahun Suci 
2025 tetapi perayaan ini akan tersebar di se-
luruh keuskupan dunia. — media Vatikan

(Gambar: Sri Paus Fransiskus membuka Pintu 
Suci di Basilika Santo Petrus semasa Tahun 
Suci Belas Kasihan, pada Disember 8, 2013 
di Vatikan. Dalam tradisi Katolik, pembukaan 
Pintu Suci di Roma melambangkan undangan 
dari Gereja kepada orang-orang percaya bagi 
memperbaharui hubungand dengan Tuhan. 
Media Vatikan)



Tujuh petua kenabian
Dalam kerasulan Kristian, kita 

semua dipanggil untuk men-
jadi kenabian, menjadi penyo-
kong keadilan, untuk membantu 
memberi suara kepada orang 
miskin, dan mempertahankan 
kebenaran. 

Tetapi tidak semua daripada 
kita, sama ada disebabkan oleh 
sikap atau kerjaya tertentu, 
dipanggil untuk membantah per-
aturan sivil yang tidak adil, me-
nyertai demonstrasi awam, dan 
mengangkat piket seperti Dorothy 
Day, Martin Luther King, Daniel 
Berrigan, dan tokoh-tokoh kena-
bian yang lain. 

Semua kita diminta untuk men-
jadi kenabian, tetapi bagi seseten-
gah orang, perkara ini lebih kepa-
da menggunakan besin dan tuala 
(seperti yang dilakukan oleh 
Yesus ketika Dia mencuci kaki 
para rasul pada malam perjamuan 
terakhir). 

Terdapat cara yang kuat kenabi-
an yang walaupun kelihatan ten-
ang dan peribadi, tetapi boleh 
mengubah sesuatu.

Bagaimana? Dengan melaku-
kan sama seperti mereka yang 
berjuang dalam nama Yesus, bera-
ni menempuh risiko dituduh tidak 
taat pada peraturan sivil. 

Apakah peraturan kenabian itu? 
Pertama, seorang nabi mela-

fazkan kaul kasih, bukan            
mengasingkan diri. 

Terdapat perbezaan kritikal 
antara menimbulkan masalah dan 
menawarkan nubuat berdasarkan 
kasih.

Ada perbezaan sama ada kita 
beroperasi secara iman dan hara-

pan atau secara ego. 
Seorang nabi berisiko untuk 

disalah faham tetapi mereka tidak 
pernah berhenti, dan seorang nabi 
selalu berusaha agar berbelas 
kasihan bukannya bertindak den-
gan hati yang marah. 
Kedua, perjuangan seorang 

nabi bersumber kepada Yesus, 
bukan dari ideologi. Ideologi 
boleh membawa banyak kebena-
ran dan menjadi penyokong tulen 
untuk keadilan. 

Tetapi, seseorang boleh men-
jauhkan diri dari ideologi kerana 
menyangka ideologi itu hanya 
sebuah semata-masa, sebagai 
politik yang tepat dan mereka 
merasa tidak mengapa jika meno-
lak kebenaran-kebenaran yang 
dibawa oleh ideologi tersebut.  

Ramai orang  yang sering men-
jauhkan diri dari kumpulan-kum-
pulan asasi seperti Greenpeace, 
F e m i n i s m e ,  a t a u  Te o l o g i 
Pembebasan,  Teori Perlumbaan 
Kritikal, dan banyak ideologi lain 
yang sebenarnya membawa ban-
yak kebenaran kerana kebenaran 
tersebut dibaluti di dalam ideolo-
gi. 

Orang yang ikhlas tidak akan 
menjauhkan diri daripada Yesus. 
Dalam perjuangan kita untuk 
keadilan dan kebenaran, kita 
mesti sentiasa berwaspada agar 
kita hanya ‘mengambil’ kebena-
ran dari Injil dan bukan dari 
beberapa ideologi. 
Ketiga, seorang nabi komit-

ed untuk tidak melakukan ke-
ganasan. 

Seorang nabi sentiasa berusaha 
untuk melucutkan senjata secara 

peribadi dan bukannya bersenjata, 
seperti kata Daniel Berrigan, 
seorang penjenayah yang tidak 
berdaya pada masa jenayah ber-
leluasa.  

Seorang nabi mengambil berat 
akan sabda Yesus ketika Dia ber-
tanya kepada kita, semasa meng-
hadapi keganasan, memberikan 
pipi yang satu lagi kepada musuh 
atau orang lain.  Seorang nabi 
melahirkan kebenaran eschatologi 
bahawa di syurga tidak akan ada 
senjata. 
Keempat, seorang nabi        

mengartikulasikan suara Tuhan 
untuk orang miskin dan bumi. 

Apa-apa aktiviti penyebaran 
agama, ajaran dan tindakan politik 
yang tidak baik bagi kaum mis-
kin, bukanlah Injil Yesus Kristus. 
Yesus datang untuk membawa 
berita baik kepada orang miskin, 
kepada “janda, anak-anak yatim, 
dan orang asing” (kod alkitabi-
ah untuk kumpulan yang paling 
lemah dalam masyarakat). 

Seperti yang pernah dikatakan 
oleh Pastor Forbes: Tiada siapa 
yang pergi ke syurga tanpa surat 
rujukan daripada orang miskin. 
Kita tidak  dimaksudkan untuk 
menjadi gereja yang sentiasa har-
moni.  
Kelima, seorang nabi tidak 

memalsukan masa depan tetapi 
dengan menamakan masa kini 
dari segi visi Tuhan tentang 
sesuatu dalam kebenaran.  

Seorang nabi membaca di mana 
Tuhan berada dalam kehidupan 
seharian, berfungsi melihat ke-
setiaan atau kebutaan kita kepada 
Tuhan dan berfungsi menyatakan 
masa depan kita dari segi ran-
cangan Tuhan untuk kita. Inilah 
cabaran kita untuk membaca          
tanda-tanda zaman. 
Keenam, seorang nabi ber-

cakap di luar ufuk harapan.  
Seorang nabi menarik visi dan 
tenaganya bukan dari pemikiran 
yang berhajat atau dari keyakinan, 
tetapi dari harapan. 

Dan harapan Kristian tidak ber-
dasarkan sama ada keadaan dunia 
ini adalah lebih baik atau lebih bu-
ruk pada hari tertentu.   

Harapan Kristian adalah ber-
dasarkan janji Tuhan, janji yang 
telah dipenuhi dalam kebangkitan 
Yesus, yang memberi jaminan 
kepada kita bahawa kita boleh 
mengamanahkan diri kita untuk 
mengasihi, kebenaran, dan keadi-
lan. 
Ketujuh, hati dan perjuan-

gan nabi tidak dimaksudkan 
untuk sekumpulan minoriti sa-
haja. Yesus memberi jaminan ke-
pada kita bahawa di rumah Bapa-

Nya terdapat banyak bilik. 
Nubuat Kristian mesti memas-

tikan Tuhan adalah Tuhan bagi 
semua orang dan tidak ada orang 
atau kumpulan yang dapat men-
jadikan Tuhan sebagai kepunyaan 
mereka sendiri sahaja. 

Akhirnya, seorang nabi tidak 
hanya bercakap atau menulis 
tentang ketidakadilan, seorang 
nabi juga bertindak dan ber-
kerya dengan keberanian, wa-
laupun menghadapi risiko ke-
matian.  

Nabi adalah tokoh kebijaksan-
aan, seorang Majus atau ahli fikir,  
yang akan bertindak meskipun 
risiko akan kehilangan rakan, ke-
hilangan prestij, kehilangan kebe-
basan, atau membawa bahaya ke-
pada kehidupannya sendiri.   

Seorang nabi mempunyai kasih 
sayang, harapan, dan keberanian 
altruistik yang cukup untuk bertin-
dak, tidak kira apa risikonya. Se-
orang nabi tidak pernah mencari 
kematiran sebaliknya menerima-
nya jika ia menemuinya. 

Nasihat terakhir ini, saya per-
caya, yang paling mencabar bagi 
nabi-nabi yang “tenang”. Orang 
yang bijak dikenali ramai bukan 
kerana mereka ikut menyertai ban-
tahan berpiket, sebaliknya melalui 
caranya mengadapi cabaran. 

Seorang nabi dapat melihat pada 
masa apa sesuai untuk berjuang 
dengan mengambil tuala serta 
besin sebagai lambang kerendahan 
hati – dan bila masa yang tepat un-
tuk meletakkan ‘besin dan tuala’ 
dan memilih piket untuk berjuang. 
— Hakcipta Terpelihara 1999-
2023 @ Fr Ron Rolheiser 

Tiga tahun lalu, semasa 
pandemik Covid-19, Per-
intah Kawalan Pergerakan 

(PKP) telah memupuk umat Ka-
tolik untuk berdoa bersama dan 
mengikuti Misa Kudus online. 
Tanpa disedari, di tengah-tengah 
ketakutan dan huru-hara pande-
mik, PKP memberikan rahmat 
tersendiri kepada keluarga iaitu 
memupuk budaya berdoa.

Berdoa itu merupakan suatu 
komunikasi yang baik dengan 
Tuhan. Apabila komunikasi kita 
baik dengan Tuhan, maka baik 
jugalah komunikasi dengan sesa-
ma kita terutama dengan pasan-
gan kita, anak-anak dan keluarga 
kita. 

Bayangkan, jika tiba-tiba Tu-
han muncul di hadapan anda 
dan berkata, “Kita putuskan saja 
hubungan kita!” pasti anda terke-
jut dan bertanya “Kenapa?”

“Sebab, engkau semakin tidak 
memerlukan Saya, engkau jarang 
berdoa, engkau tidak memohon 
campur tangan-Ku dalam hidup 
mu lagi,” jawab Tuhan pula. 

Jika ini berlaku, maka kita 
perlu memeriksa hubungan kita 
dengan pasangan dan sesama 
kita serta kebiasaan kita berdoa 
kepada Tuhan. Mungkin selama 
ini kita tidak sedari ada terdapat 

kelemahan dan kesilapan. Mung-
kin juga cara kita berkomunikasi 
dengan sesama dan berdoa ke-
pada Tuhan sudah terlalu biasa 
sehingga dianggap membuang 
masa atau sekadar endah tak en-
dah sahaja. 

Jika seseorang itu tidak mem-
punyai kepercayaan kepada 
Tuhan, maka tidak hairanlah 
orang tersebut terdorong untuk         
menganggap berdoa itu mem-
buang masa sahaja. Tetapi kita 
adalah orang yang beriman. 

Namun sekerap manakah kita 
berdoa? Semua bacaan pada hari 
ini berkisar tentang doa. Bahawa 
sesiapa yang mengasihi Tuhan 
dan memerlukan-Nya, tidak akan 
lari daripada budaya sentiasa ber-
doa. Malah Yesus di dalam Injil 
tadi juga berdoa, memperkuatkan 
lagi semangat kita untuk meniru 
cara hidup- Nya yang sentiasa 
berdoa. 

Budaya berdoa memang baik, 
tetapi semangat berdoa itulah 
yang lebih kita utamakan. Sebab 
dengan amalan demikian, jiwa 
dan minda kita tertumpu hanya 
kepada Tuhan walau apa pun 
keadaan dan kegiatan-kegiatan 
yang sedang kita hadapi. Inilah 
yang kita namakan doa dari hati 
ke hati. 

Berdoa dari hati ke hati me-
mang berbeza dengan sekadar 
mengucapkan doa. 

Misalnya seorang ayah yang 
biasa berdoa “Bapa Kami” den-
gan keluarganya sebelum makan. 
Suatu hari sedang dia asyik men-
daraskan doa tersebut, tiba-tiba 
berhenti dengan rasa marah pada 
kata, “Berilah kami rezeki pada 
hari ini” kerana sup kegemaran-
nya belum dihidangkan. Si is-
teri terpaksa bergegas ke dapur 
mengambil sup barulah si ayah 
meneruskan doa. 

Inilah salah satu sebab           
mengapa berdoa dari hati tanpa 
kata-kata lebih baik daripada 
hanya sekadar kata-kata tapi tan-
pa hati. Dengan kata lain, hanya 
doa yang muncul dari hati yang 
betul-betul dihayati akan dapat 
masuk ke dalam hati Tuhan.

Selain doa persendirian, kita 
perlu juga berdoa bersama se-
bagai suatu komuniti Kristian 
seperti yang pernah dilakukan 
oleh para rasul, “Mereka semua 
bertekun dengan sehati dalam 
doa bersama-sama” (Kis 1:14). 
Dengan kata lain, jika doa perib-
adi itu merupakan nafas iman, 
doa bersama pula bolehlah kita 
anggap sebagai paru-paru Gereja. 

Sama ada doa persendirian atau 

doa komuniti, perlu mengandun-
gi unsur pujian dan permohonan 
sebab, “Sebagai orang Kristian, 
hendaklah memuliakan Tuhan 
dalam nama Kristus itu" (1Pet 
4:16). Bagi kita umat Kristian, 
hanya terdapat satu doa sahaja 
iaitu doa Yesus sendiri di mana 
kita semua mengambil bahagian. 
Itulah sebabnya setiap kali kita 
mengakhiri doa kita akhiri den-
gan berkata, “Demi Yesus Kris-
tus Tuhan kita.” 

Di dalam Injil tadi Yesus ber-
doa pertama-tama, Dia mengakui 
keutamaan kehendak Tuhan di 
dalam hidup-Nya dengan berka-
ta, “Aku telah mempermuliakan 
Engkau di bumi dengan jalan 
menyelesaikan pekerjaan yang 
Engkau berikan kepada-Ku un-
tuk melakukannya” (ay 4). 

Persoalannya, melalui doa-doa 
kita seharian, apakah kita men-
dahulukan kehendak Tuhan, atau 

kehendak kita sendiri? 
Di dalam doa-Nya, Yesus 

memperlihatkan keprihatinan-
Nya terhadap para pengikut-Nya 
apabila Dia berdoa, “Aku berdoa 
untuk mereka… yang telah Eng-
kau berikan kepada-Ku” (ay 9). 
Tetapi, selalukah kita mendoa-
kan sesama kita terutama sesama 
yang berada di bawah tanggung-
jawab kita, contohnya keluarga 
dan rakan sekerja kita? 

Rupa-rupanya dalam hal ber-
doa pun sama dengan praktik 
kehidupan harian kita terhadap 
sesama, iaitu menjaga kepentin-
gan orang lain dan jangan terlalu 
mementingkan diri sendiri. 

Apapun, amalkan budaya ber-
doa maka budaya membentuk 
iman dan budaya bertanggung-
jawab sosial pasti menyusul den-
gan mulus dan harmonis sesuai 
dengan kehendak Tuhan. —                  
santapan rohani 

HARI MINGGU PASKAH 
KETUJUH (A) 

KISAH PARA RASUL 1:12-14;
1 PETRUS 4:13-16;

INJIL YOHANES 17:1-11

Periksa sikap doa kita

2 HERALD Mei 21, 2023BAHASA MALAYSIA



Adakah anda 
mempunyai 
persoalan agama, 
Kitab Suci atau ajaran 
Gereja?

Hantarkan 
soalan anda ke:
HERALD
5, Jalan Robertson, 
50150 Kuala Lumpur

Tel: 03-2026 8291

Email: 
liza@herald.com.my

Tanya
Jawab

Istilah haram, halal dalam agama Katolik
Mengapa dalam ajaran agama Katolik tidak 
ada larangan atau aturan haram dan halal? 
— Mahu tahu 

Jawaban: Meskipun dalam Gereja Katolik 
kata haram dan halal jarang terdengar, masya-
rakat secara umum peduli akan istilah tersebut, 
apatah lagi semakin hari semakin banyak 
restoran yang memasang logo “halal” yang ter-
pasang. 

Tetapi “mengapa Gereja Katolik kelihatan 
tidak terlalu memperhatikan hal tersebut?”

Kalau ditelisuri dari dalam Kitab Suci, 
budaya “halal” dan “haram” itu memang ada, 
terutama dalam Perjanjian Lama. 

Contoh yang paling sederhana adalah dalam 
Kitab Makabe. Dikisahkan bahawa Eleazar 
seorang ahli Taurat dipaksa untuk makan dag-
ing babi sehingga dia  memuntahkan kembali 
kerana  “mengutamakan kematian terhormat 
dari pada hidup ternista” (2 Mak. 6:19). 

Selain itu dikisahkan pula dalam Kitab 
Makabe bahawa ada tujuh orang bersaudara 
ditangkap dan diseksa untuk makan daging 
haram (Bdk. 2 Mak 7).

Bahkan jikalau kita kembali Kitab Imamat, 
terdapar senarai makanan haram dan halal yang 
diseru oleh Tuhan sendiri kepada Musa: 
“Katakanlah kepada orang Israel, begini: Inilah 
binatang-binatang yang boleh kamu makan dari 
segala binatang berkaki empat yang ada di atas 

bumi…” (Im. 11:2).
Namun, jikalau kita meneliti dengan men-

dalam akan ajaran larangan tentang makanan 
halal dan haram pada waktu itu, kita akan tahu 
bahwa sesungguhnya ajaran ini muncul kerana 
Tuhan ingin  menegaskan tentang siapa bangsa 
Israel, iaitu bangsa pilihan Tuhan yang kudus 
dan berbeza dengan bangsa lain. 

Inilah mengapa pada Kitab Ulangan, sebelum 
memberikan perintah tentang larangan tersebut, 
Tuhan berfirman: “sebab engkaulah umat yang 
kudus bagi Tuhan, Tuhanmu, dan engkau dipil-
ih Tuhan untuk menjadi umat kesayangan-Nya 
dari antara segala bangsa yang di atas muka 
bumi” (Ul. 14:2).

Meskipun Perjanjian Lama menyebut tentang 
halal dan haram, tetapi perbincangan halal dan 
haram dalam Gereja Katolik tidak terdengar 
atau bahkan tidak ada. 

Hal tersebut terjadi kerana  sejak zaman para 
rasul, Gereja Katolik berpegang pada ajaran 
Yesus Kristus sendiri.

Dikatakan bahawa Tuhan Yesus mengritik 
orang Farisi yang menuduh bahawa para murid 
tidak peduli tradisi dan menyebut najis ketika 
makan tanpa membasuh tangan terlebih dahulu: 
“Tidak tahukah kamu bahawa segala sesuatu 
dari luar yang masuk ke dalam seseorang tidak 
dapat menajiskannya, kerana bukan masuk ke 
dalam hati tetapi dalam perutnya, lalu dibuang 
di jamban?” (Mrk. 7: 18-19).

Atas dasar inilah mengapa kemudian bagi 
orang Katolik hal yang utama dalam kehidupan 
bukan soal makanan, bukan soal apa yang 
masuk dalam perut, tetapi bagaimana orang itu 
mengupayakan hidup dengan bantuan rahmat 
Tuhan agar menjadi orang beriman yang sejati.

Selain itu, meskipun ada ajaran halal dan 
haram dalam Perjanjian Lama,  

Gereja Katolik mahu menegaskan bahawa 
iman Katolik lebih memberikan perhatian lebih 
besar pada tata batin atau hati manusia seba-
gaimana Tuhan mengatakan: “Apa yang keluar 
dari seseorang, itulah yang menajiskan- nya, 
sebab dari dalam, dari hati orang, timbul segala 
fikiran yang jahat, percabulan, pencurian, pem-
bunuhan, perzinaan, keserakahan, kejahatan, 
kelicikan, hawa nafsu, iri hati, hujat, kesom-
bongan, kebebalan” (Mrk. 7: 20-22).

Itulah mengapa Gereja mengharapkan umat 
beriman selalu waspada pada dosa yang timbul 
dan lahir dari hati manusia dan dapat membuat 
manusia jauh daripada Tuhan khususnya tujuh 
dosa dasar iaitu kesombongan, tamak, iri hati, 
marah, hawa nafsu, rakus, dan malas.

Oleh sebab itu, tak salahlah jika Santo Paulus 
pun mengatakan: “aku tahu dan yakin dalam 
Tuhan Yesus, bahawa tidak ada sesuatu yang 
najis daripada dirinya sendiri. Hanya bagi 
orang yang beranggapan bahawa sesuatu ada-
lah najis, bagi orang itulah sesuatu itu najis” 
(Rom. 14:14). 

LAHAD DATU: Seramai 262 orang pe-
serta dari seluruh Komuniti Kristian Dasar 
(KKD) yang bernaung di bawah paroki St 
Dominic, Lahad Datu, telah menyertai Per-
himpunan Pastoral Paroki untuk menden-
gar tentang perjalanan menuju Malaysian 
Pastoral Convention (Konvensi Pastoral 
Malaysia 2026) pada April 22 lalu. 

Sesi dimulakan pada jam 7:00 pagi den-
gan pendaftaran, disusuli doa pembukaan 
oleh Sr Younne Happy Runsab FSIC. 

Seterusnya, Pengerusi Majlis Pasto-
ral Paroki Lahad Datu, Sdra Willie Binati 
menyampaikan taklimat singkat mengenai 
sesi-sesi yang akan disampaikan pada hari 
tersebut.

Kemudian, Rektor Paroki St Domi-
nic, Fr Stanley W. Matakim memberikan             
pengenalan tentang dokumen Sukacita Injil 
yang ditulis oleh Sri Paus Fransiskus.

Selepas memahami dokumen Sukacita 
Injil, para peserta mendengar perkongsian 
yang  disampaikan oleh ahli-ahli MPP.

Para ahli MPP ini menyampaikan bebera-
pa tajuk yang telah diatur. Selepas setiap 
sesi, semua peserta diberi masa untuk 
membuat renungan peribadi dan membuat 
perkongsiaan merangkumi :-

1. Melihat diri masing-masing di dalam 
pelayanan mereka.
2. Apakah bentuk cabaran yang dihadapi 
untuk melayani atau dalam pelayanan 
mereka?
3. Apakah bisikan Roh Kudus kepada 
mereka agar berani untuk keluar dari zon 
selesa bagi melayani umat mahupun Ger-
eja?
Sebelum rumusan dibuat, beberapa pe-

serta diberi peluang untuk berdiri di ha-
dapan untuk membicarakan perkongsian 
peribadi mereka. 

Sesi soal jawab turut diadakan untuk 
membantu para peserta memahami dengan 
jelas akan tanggungjawab mereka terutama  
dalam mewartakan Sukacita Injil. 

Fr Stanley menerangkan kepada para 

peserta bahawa aktiviti seperti ini tidak            
berakhir pada hari tersebut sahaja kerana 
kesinambungan program akan diteruskan. 

Ini bagi membantu para peserta dan umat 
beriman untuk lebih memahami menge-
nai dokumen-dokumen karangan Sri Paus 

Fransiskus dan ia juga adalah satu proses 
permulaan serta persediaan yang eksten-
sif dengan bimbingan Roh Kudus. Per-
himpunan Pastoral Paroki diakhiri dengan 
doa penutup dan sesi bergambar. — MPP                 
Lahad Datu

Paroki Lahad Datu fahami matlamat 
Konvensi Pastoral Malaysia 2026

AJKT Sinodal Tenom anjur rekoleksi pemimpin awam 
TENOM: Ahli Jawatan Kuasa Sinodal 
Paroki St Anthony, menganjurkan Rekolek-
si Pemimpin Awam dan Pelayan Umat yang 
dihadiri seramai 173 peserta, pada April 22 
lalu.

Bertempat di Gereja St Anthony, para pe-
serta tersebut terdiri daripada barisan Maj-
lis Pastoral Paroki, Komuniti Umat Katolik, 
Komuniti Kristian Dasar, Komiti-komiti 
Gereja dan  Kerasulan.

Rekoleksi sehari itu dibimbing oleh Fr 
Dr Charles Chiew. 

Paderi itu menyampaikan input seperti 
“Siapa saya ?”, ”Road to Emmaus”, “Per-
anan Pemimpin Awam dan Pelayan Umat” 

dan “Cabaran Dalam Pelayanan dan Cara 
Mengatasinya.”

Kebanyakan respon mereka yang meny-
ertai sangat positif dan mereka          men-
gakui sesi-sesi yang disampaikan dalam 
rekoleksi itu sangat membantu mereka 
dalam menghadapi cabaran dalam pelay-
anan. 

Para peserta juga menyertai Misa Kudus 
Senja yang dipimpin oleh Fr Ronnie Luni, 
Paderi Paroki St Anthony, Tenom.

Kemudian, selepas Misa, para peserta 
meneruskan program Malam Sinodal di 
Dewan Msgr.Watcher dengan pelbagai 
acara yang telah diatur.

 Rekoleksi dan Malam Sinodal sele-
sai kira-kira jam 10.00 malam. — Billy            
Martin

Para peserta sedang tekun mendengar dan mencatat nota untuk Perhimpunan Pastoral Paroki St 
Dominic Lahad Datu, baru-baru ini. 



Warnakan gambar ini berdasarkan nombor:

1 Merah 
2 Kuning
3 Kelabu

4 Hijau
5 Oren

6 Biru 
7 Merah Jambu

niihal hidup yang kelak 
itu, iaitu bahawa mereka 
mengenal ngEkau, 
satu-satunya 
Thuan yang 
bnare , dan 
mengenal suYes 
Kristus yang 
telah Engkau 
sutu. 

Perkataan bergaris di bawah mempunyai 
ejaan yang salah. Betulkan dan warnakan 
gambar ini: 

Hello adik-adik,

Apa khabar? 
Pada ketika antie men-

yiapkan ruangan ini, cua-
ca sekarang amat panas, 
berjerubu dan ramai yang 
jatuh sakit.
Antie berharap, adik-

adik sentiasa menjaga 
kesihatan, luangkan ban-
yak waktu untuk berada di 
rumah dan pakailah pelitup 

muka ketika keluar.
Adik-adik, tahukah 

adik-adik bahawa Yesus 
juga mendoakan untuk ke-            
sejahteraan, keselamatan 
dan pelayanan kita. 
Yesus berdoa kepada 

Bapa di syurga agar mem-
berkati dan melindungi kita 
selalu. Adik-adik, berapa 
kerap kita berdoa? 
Pada ketika ini, ramai 

yang mengharapkan doa 

kita khususnya para kanak-
kanak yang berada di ne-
gara dalam peperangan dan 
kemiskinan. 
Semoga adik-adik juga 

seperti Yesus yang sentiasa 
tekun berdoa, bukan untuk 
meminta sesuatu sahaja 
tetapi mendoakan orang-
orang yang dalam kesusa-
han dan sebagainya.

  Antie Melly 

Cari ‘kembar’ 
bagi 

Gambar A. 
Pasti ada 
satu yang 

sama! 

Mari menulis doa "Salam 
Maria" pada penanda-

penanda buku ini. Untuk 
lebih ceria, warnakan, 

gunting dan simpan dalam 
Alkitab adik-adik. 

utus 

Yesus

kekal

Engkau

Inilah

Tuhan

benar

Sahabat kecil Yesus



Komuniti Shalom jentik 
semangat misionari di kalangan 
kaum muda 
KUALA LUMPUR: Hidup yang 

baru! (Fully Alive) itulah 
gambaran kata yang menji-

wai diri para belia yang memberi-
kan hidup yang baru di dalam Kris-
tus. 

Pertemuan belia bersama Komuniti Ka-
tolik Shalom (Shalom Catholic Communi-
ty) yang diadakan pada April 22 lalu telah 
memberi peluang kepada kaum muda un-
tuk beramah mesra dengan komuniti Sha-
lom dari Roma, Itali.

Komuniti Shalom diasaskan di Fortaleza, 
Brazil, pada tahun 1982 oleh Moysés 
Louro de Azevedo Filho dan Maria Emmir 
Oquendo Nogueira, untuk menggalakkan 
kaum muda menjadi agen perubahan dan 
keamanan, mengikuti teladan Yesus.

Komuniti ini diiktiraf oleh Dewan Kepau-
san untuk Kaum Awam sebegai persatuan 
umat beriman antarabangsa. 

Bertempat di Pusat Pastoral Keuskupan 
Agung, program pertemuan ini dianjurkan 
buat pertama kalinya oleh Asayo dan Ko-
muniti Katolik Shalom. 

Antara perwakilan Komuniti Shalom 

yang datang ke Malaysia ialah Rainara 
Barbosa Dos Santos, seorang misionari 
yang bertugas di pejabat antarabangsa 
penyebaran sektor karisma dan Diakon 
Francisco Tiago Soares yang bertugas se-
bagai ketua pejabat antarabangsa untuk 
Komuniti Katolik Shalom. 

Mereka sangat berpengalaman dalam 
menjalankan karya-karya pelayanan mi-
sionari di seluruh dunia dan kini mereka 
sedang menjalankan aktiviti misi di Asia.  

Di Keuskupan Agung KL, komuniti ini 
juga mempunyai perwakilan iaitu Sham 
Lorenzo Ruiz dan Kathysia Kerol yang 
merupakan ahli kumpulan “Alive In Christ” 
(Hidup di dalam Kristus) yang adalah 
cabang daripada Komuniti Katolik Shalom.

Seramai 34 orang peserta yang tel-
ah hadir pada program tersebut teruja        

menyertai aktiviti-aktiviti yang disediakan 
seperti sesi ice-breaking dan perkongsian.

Para peserta juga mendengar perkong-
sian daripada Diakon Francisco tentang 
pengalamannya sebagai misionari dan se-
bagai ahli Komuniti Shalom lebih dari 13 
tahun. 

Beliau juga memimpin para belia melu-
angkan waktu suci di hadapan Sakramen 
Mahakudus.

Selepas adorasi, diadakan perkongsian 
di kalangan belia yang saling meneguh-
kan dan menguatkan iman mereka untuk 
menjadi misionari muda di tempat sendiri.

Sepanjang perwakilan Komuniti Shalom 
berada di Keuskupan Agung Kuala Lum-
pur, mereka dibawa melawat sekitar Kuala 
Lumpur dan menghadiri Misa dalam pel-
bagai bahasa. – Karltwin Kerol

Gereja perlukan kesaksian dan semangat dari belia 
NILAI: Seorang artis Kristian yang terk-
enal pada tahun 80-an, Francissca Peter 
mengongsikan bagaimana beliau se-
lalu berharap dan berdoa kepada Tuhan 
sepanjang perjalanannya sebagai pe-
muzik di Malaysia. 

Kem Belia Daerah Negeri Sembilan 
dengan tema Lego- Let God yang berakhir 
pada Mei 1 lalu, telah menghimpunkan 
52 belia dari daerah  Negeri Sembilan, 
untuk saling mengenali dan menjalani 
pelbagai sesi sebagai pemantapan iman. 

Pada hari pertama, para peserta diberi 
penjelasan mengenai tujuan dan peratu-
ran semasa kem. 

Mereka juga dibahagikan ke dalam be-
berapa kumpulan, mengikuti sesi berke-
nalan dan mempersiapkan diri untuk sesi 
Talent Time yang diadakan pada keesok-
kan harinya.

Pada hari kedua, selepas sesi Pujian 
dan Penyembahan, para peserta mengi-
kuti sesi yang disampaikan oleh Klara 
Arokiasamy mengenai Etika dan Rahmat 
Sosial. 

Dalam kumpulan, mereka diminta 
membincangkan beberapa etika yang 

mereka gunakan dalam peta minda. 
Selepas sesi bersama Klara, para pe-

serta terus aktif mengikuti sesi mengenai 
Karier di mana mereka diuji dengan Mul-
tiple Intelligence untuk melihat kekua-
tan atau bakat mereka yang membantu 
mereka melihat prospek pekerjaan. 

Hari kedua ini diteruskan dengan doa 
Taize dan Benediktus  serta diakhiri den-
gan Talent Time. 

Pada pagi hari ketiga, mereka menyer-
tai umat paroki dalam Misa Kudus. Kem 
diteruskan dengan Pujian dan Penyemba-
hans selepas makan tengah hari, diikuti 
sesi “Belia Hari Ini dan Esok” oleh ASAYO.  

Sesi ini banyak memberi motivasi kepa-
da belia tentang bagaimana mengutama-
kan Tuhan dalam membuat keputusan,

Pada hari terakhir kem, seorang belia 
menyampaikan refleksi singkat tentang 

hari-hari yang mereka lalui sepanjang 
kem dan betapa besar sukacita di kalan-
gan belia untuk berhimpun bersama se-
cara fizikal selepas menempuh pande-
mik.  

Secara ringkas, kem itu telah menyatu-
kan para belia dan mereka kembali ke ko-
muniti masing-masing dengan iman yang 
telah diperbaharui serta azam tinggi un-
tuk menyebarkan Khabar Gembira. 

TAKHTA SUCI:  Sri Paus               
Fransiskus memilih tema “Berbi-
cara dengan Hati: Veritatem Fa-
cientes in Caritate” (Melakukan 
Kebenaran dalam Amal), untuk 
Hari Komunikasi Sosial Sedunia 
yang jatuh pada 21 Mei, 2023. 

Prelatus itu menyeru para ko-
munikator untuk selalu berbi- 
cara dari hati, menemukan serta 
menggunakan kata-kata tepat 
bagi membangun peradaban 
yang lebih baik.

Pesan tahun ini mendesak para 
komunikator untuk berkomuni-
kasi dengan ramah dan jangan 

menggunakan komunikasi yang 
boleh mencetuskan permusuhan. 

Menyentuh hati yang paling 
keras 
Di dunia yang “sangat cende-
rung ke arah ketidakpedulian dan 
kemarahan, kadang-kadang dis-
ebabkan maklumat palsu, sangat 
pen-ting ada ruang untuk mewar-
takan kebenaran.”

Sri Paus berpesan agar penga-
mal media menggunakan kata-
kata yang membawa kebaikan 
untuk orang lain, menyentuh 
bahkan “hati yang paling keras”.

Pesan ini juga ditujukan ke-
pada mereka yang bekerja dalam 
bidang komunikasi di mana 
Sangti Papa menekankan baha-
wa  setiap orang memiliki tang-
gung jawab untuk berkomunika-
si “dengan hati dan tangan yang 
terbuka.”

Bapa Suci juga memberikan 
contoh komunikasi yang baik 
seperti kisah Yesus dan dua ra-
sul-Nya semasa dalam perjala-
nan ke Emaus. Ia adalah contoh 
komunikasi yang penuh kesa-
baran, penuh cinta, mendengar 
serta menemani mereka. 

Kata-kata tepat bantu menge-
kang peningkatan peperangan 
Peningkatan peperangan yang 
meragut nyawa ramai orang 
tidak bersalah serta memusnah-
kan sesebuah negara, “harus di-
hentikan secepat mungkin.  

Prelatus itu menambah, “Kita 
memerlukan para komunikator 
yang terbuka untuk berdialog, 
terlibat dalam mempromosikan 
pelucutan senjata integral, dan 
berkomitmen untuk menghenti-
kan psikosis agresif yang bersa-
rang di hati kita.”

Pada akhir pesannya, Yesus 

berdoa untuk para jurnalis, dan 
untuk semua yang berkomuni-
kasi, agar Yesus dapat “mem-
bantu kita untuk membuat ko-
munikasi kita jelas, terbuka dan 
sepenuh hati… membantu kita 
mendengarkan detak jantung, 
untuk menemukan kembali diri 
kita sebagai saudara dan sau-
dari dan untuk melucuti per-
musuhan yang memecah belah” 
dan “membantu kita berbicara 
kebenaran dalam kasih, agar 
kita dapat merasa seperti pelin-
dung satu sama lain.” — media           
Vatikan

Bapa Suci seru utamakan perlindungan 
untuk kanak-kanak bawah umur 

Komunikasi baik 
lahirkan peradaban 
sejahtera 

ROMA: Melindungi  kanak-kanak 
bawah umur dan orang yang 
lemah harus menjadi keutamaan  
bagi semua orang dalam Gereja, 
kata Sri Paus Fransiskus.

“Prinsip-prinsip menghormati 
martabat semua orang, berper-
ilaku benar dan cara hidup yang 
sihat harus menjadi aturan uni-
versal,” katanya semasa bertemu 
dengan kakitangan dan ahli-ahli 
Komisi Perlindungan Kanak-
kanak Bawah Umur, pada Mei 5 
lalu di Vatikan. 

“Semua pelayan Gereja harus 
menghormati aturan ini semasa 
melayani umat, dan harus diper-
lakukan dengan hormat dan 
bermartabat oleh mereka yang 
memimpin komuniti,” katanya.

Komisi tersebut – dipimpin oleh 
Kardinal Seán P. O’Malley, uskup 
agung  Boston, dan Fr Andrew 

Small, OMI, setiausaha  komisi – 
mengadakan perhimpunan pleno 
pada Mei 3-6 di Roma.

Dalam ucapannya kepada 
komisi itu, Sri Paus menegaskan, 
“Kegagalan untuk bertindak den-

gan benar bagi menghentikan ke-
jahatan  (salah laku seksual) telah 
mencemar kesaksian kita akan 
kasih Tuhan. 

“Tetapi, kita tidak  akan diam 
lagi,” kata Sri Paus yang merujuk 

kepada dokumen, “Vos Estis Lux 
Mundi” (Anda adalahTerang Du-
nia), yang menekankan tanggung 
jawab dan kebolehpercayaan para 
pemimpin sebagai  definitif dan 
bukan lagi “eksperimental” prose-
dur Gereja.

Dokumen itu juga menetapkan 
standard sokongan pastoral bagi 
para mangsa dan tatacara me-
nerima aduan serta bagaimana 
merawat mereka yang membuat 
laporan. 

Bapa Suci memberi semangat 
kepada para ahli komisi itu untuk 
memperbaiki 'kerosakan' yang 
terjadi pada generasi sebelumnya 
serta mengingatkan mereka baha-
wa, kesempatan melayani dalam 
komisi itu pasti akan berbuah serta 
diberkati Tuhan agar mereka yang 
menderita dapat dihibur serta 
ditemani.” — media Vatikan 

KOTA VATIKAN: Para misionari 
hari ini melakukan penginjilan sep-
erti masa lalu kerana masih ramai 
lelaki dan wanita yang memerlu-
kan penginjilan di ‘tanah-tanah 
misi’, dan juga di Barat,” kata Sri 
Paus Fransiskus semasa bertemu 
dengan  para anggota Kongregasi 
Roh Kudus.

Kongregasi Roh Kudus telah 
wujud selama 300 tahun di mana 
mereka menyebarkan Khabar 
Gembira kepada masyarakat 
Orang Asli Amerika Utara, Afrika 
dan orang-orang di Caribbean. 

Sri Paus Fransiskus merujuk ke-
pada kata-kata dari Kitab Yesaya, 
“Jangan takut, kerana Aku telah 
menebusmu; Aku telah meman-
ggilmu dengan nama: Kamu ada-
lah milikku ” bahawa tangan Tu-

han membelai anda semua dan ia 
mencerminkan karisma kongregasi 
Roh Kudus. ”

“Karisma kongregasi kalian  
yang mahu melayani semua insan 
adalah sangat berharga saat ini, di 
mana dunia sedang menghadapi 
cabaran antara budaya dan cabaran 
menyatukan semua umat dalam 
Gereja,” kata Sri Paus.

Prelatus itu menyeru para mis-
ionari untuk melihat setiap orang 
“dengan mata Yesus, yang ingin 
bertemu semua orang  dan mem-
buat diri mereka sangat dekat den-
gan yang paling miskin, menyentuh 
mereka dengan tangan mereka ser-
ta memusatkan pandangan mereka 
kepada yang memerlukan.”

Pada akhir audiensi itu, Bapa 
Suci mengatakan, “biarlah Roh 

Kudus menerangi,  menggerakkan, 
mendorong kalian ke mana pun 
yang Dia inginkan, kerana Dia leb-

ih tahu siapa yang memerlukan,” 
kata Sri Paus Fransiskus. — media 
Vatikan 

VATIKAN: Perselisihan liturgi 
yang telah mengganggu Gereja 
Siro-Malabar ritus Timur di India 
harus segera diselesaikan, kata para 
pemimpin Gereja setelah Kardinal 
George Alencherry dan pemimpin 
Gerja berkunjung ke Vatikan baru-
baru ini. 

Kardinal Alencherry dan empat 
anggota Sinode Permanen Gereja 
itu mengadakan perbincangan  ter-
perinci dengan Kardinal Pietro Pa-
rolin, setiausaha negara Vatikan dan 
Uskup Agung Claudio Gugerotti, 
Prefek Dikasteri Gereja-gereja 
Timur pada Mei 4, bagi menyelesai-
kan perselisihan liturgi selama lima 
dekad secara damai.

Fr Antony Vadakkekara, juru-
cakap Gereja Siro-Malabar men-
gatakan pertemuan itu “sangat ber-
manfaat.”

Para pegawai Gereja Vatikan 
“memberikan arahan yang tepat 
kepada Sinode Permanen untuk 
bergerak ke arah penyelesaian atas 
perselisihan liturgi di Keuskupan 
Agung Ernakulam-Angamaly se-
masa pertemuan tersebut,” kata Fr 
Vadakkekara kepada UCA News 
pada Mei 8. 

“Sinode Siro-Malabar akan mel-
aksanakannya pada waktu yang 
tepat,” katanya tetapi menolak un-
tuk menyatakan arahan terperinci 
yang telah diberikan kepada sinode 
tersebut.

Paderi itu mengatakan akan lebih 
banyak langkah damai diambil bagi 
menyelesaikan perselisihan tersebut. 

Gereja Siro-Malabar mengacu 
imannya kepada St. Thomas Ra-
sul, yang menurut tradisi menginjili 
pantai barat India. Dengan sekitar 
5.5 juta umat Katolik, Gereja Ritus 
Timur adalah terbesar kedua di dun-
ia selepas Ukraine. — ucanews.com

Vatikan arah  
Gereja India 
segera selesaikan 
perselisihan

Tuhan menggunakan tangan umat-Nya untuk sentuh 
mereka yang lemah 

Sri Paus Fransiskus menyapa salah seorang anggota Kongregasi Roh Kudus 
dalam audiensi baru-baru ini di Vatikan. 

Hari Komunikasi Sosial Sedunia ke-57 

Ada kuasa hebat 
dalam liturgi
“Bapa kami yang ada di sayur..... Bapa kami 

yang satu, dua, tiga, empat....” inilah ka-
limat anak perempuan saya yang berusia lapan 
tahun ketika diminta berdoa Bapa Kami.

Adakalanya geli hati menyaksikannya meng-
hafal doa. Tetapi selalunya, hati saya gelisah dan 
risau jika dia terus bermain serta tidak memahami 
makna perayaan Ekaristi.

Meskipun sudah berkali-kali berbicara dengan-
nya tentang Misa Kudus dan sudah dua tahun dia 
mengikuti Sunday School, dia lebih suka melukis 
sepanjang Misa Kudus. 

Saya yakin, kerana anak yang masih kecil 
dan dengan alasan kenakalan anak-anak akan        
menganggu ketenteraman umat berdoa, maka ra-
mai ibu bapa yang tidak akan ke Gereja.

Ramai yang lupa, perayaan liturgi sebenarnya 
mempunyai kuasanya yang tersendiri. Kanak-
kanak yang dibawa ke Gereja untuk merayakan 
Ekaristi sejak usia bayi, ternyata lebih tekun un-
tuk mengenal Yesus dan berdoa.

Saya teringat beberapa tahun lalu, semasa  
mengajar di kelas Penguatan yang mempunyai 
16 orang pelajar. 

Kebanyakan pelajar saya adalah mereka hanya 
datang ke kelas dan balik selepas kelas. Tetapi 
ada dua orang pelajar saya memang selalu meng-
hadiri Misa dan rajin mengikuti akviti dalam 
KKD mereka. 

Dua orang pelajar yang dibawa ke Gereja sejak 
bayi oleh ibu bapa mereka, ternyata sangat aktif 
dalam perkongsian. Saya sering kagum dengan 
perkongsian kedua-dua pelajar ini yang sebenar-
nya sederhana tetapi mereka melihat kuasa cam-
pur tangan Tuhan dalam hidup mereka. 

Dan, selepas pandemik, selepas upacara ko-
muni pertama, seorang kanak-kanak menyatakan, 
“Semasa pertama kali menyambut Tubuh dan 
Darah Yesus, saya berasa sangat seronok berada 
dalam Misa. Saya berasa perjalanan liturgi sangat 
kudus dan indah.”

Ucapan kanak-kanak ini meskipun singkat teta-
pi ia memberi dua pengajaran untuk saya:

1. Misa Kudus ada kuasanya tersendiri. Jangan 
halang kanak-kanak dari menghadirinya.
2. Semasa Misa Kudus, Yesus benar-benar had-
ir dan hidup. Maka agak rugi jika kerana anak 
yang masih kecil, kita tidak menghadiri Misa. 
Orang-orang tua di komuniti saya mempun-

yai nasihat sendiri mengenai hal membawa anak 
menghadiri Misa Kudus.

Kata mereka, anak menangis dengan kuat se-
masa Misa itu biasa, anak bersikap nakal itu 
biasa, anak tidak berhenti mengajak kita pulang 
sebelum Misa berakhir atau anak-anak menjelir 
lidah pada kanak-kanak lain semasa Misa ... itu 
juga biasa. 

Fasa ini akan berakhir. Teruskan sahaja datang 
menghadiri Misa Kudus, teruskan berada di Ger-
eja dan bertahanlah hingga akhir. Lagipun, Yesus 
berharap kepada kita untuk kita memperkenalkan 
Dia kepada anak-anak kita ... 

Ya, Misa Kudus adalah pelajaran rohani yang 
lengkap untuk anak-anak kita. Jadi janganlah kita 
mengurung mereka di rumah, sebaliknya bawalah 
mereka ke altar Tuhan yang kudus. 

Penulis Berkicau 

HERALD adalah Mingguan Katolik Gereja 
Malaysia. Ia berusaha untuk menyampaikan 
berita-berita terkini, nilai-nilai Kristian dan 
berusaha untuk berdialog dengan semua 
sektor masyarakat untuk membina komuniti 
beriman kepada Tuhan yang harmoni. 
Kami menyokong pembentukan Gereja dan 
menggalakkan umat awam dan religius 
untuk membuat keputusan moral di arena 
luar Gereja.

Kenyataan Misi HERALD 

‘Melepaskan telefon pintar’ selama setahun, 
tiga mahasiswa kongsi pengalaman

Santapan iman 

BOSTON: Mustahil untuk hidup TANPA 
telefon pintar pada masa kini.

Tetapi ini tidak bermakna, kita tidak da-
pat hidup tanpa telefon pintar. 

Di sebuah universiti di Amerika Syari-
kat, Universiti Franciscan dari Steubenville 
telah menganjurkan program ““Unplugged 
Scholarship,” yang menganugerahkan           
biasiswa $5,000 untuk setahun asalkan 
mereka melepaskan telefon pintar mereka 
selama setahun. 

Pelajar boleh memohon semula biasiswa 
pada tahun berikutnya meskipun pernah 
terpilih sebelum ini. 

Hampir 170 mahasiswa yang memohon 
dan 30 orang berjaya mendapat biasiswa. 

80 orang mahasiwa menyerahkan telefon 

pintar mereka dan bertemu setiap bulan 
bagi sesi peneguhan. 

Inisiatif ini dimulakan oleh alumni Fran-
ciscan University Justin dan Hope Schneir 
yang bermatlamat membantu mahasiswa 
mengendalikan dunia digital, bukan ter-
perangkap atau menjadi hamba teknologi 
digital. 

Tiga orang mahasiswa, Grace, Paul dan 
Theresa yang menyertai undangan univer-
siti itu mengongsikan pengalaman menarik 
mereka selepas "membuang” telefon pintar 
mereka.  

Ketiga-tiga mahasiwa Universiti Fran-
ciscan dari Steubenville itu mengakui 
hidup mereka benar-benar berubah selepas 
mereka “membuang” telefon pintar mereka 

selama hampir setahun. 
Salah seorang mahasiswa tersebut, Grace 

Pollock  mengatakan, “Pelajaran dan tum-
puan saya semakin meningkat setelah ham-
pir setahun ‘berpantang’ telefon pintar.” 

Katanya, dahulu, ketika sedang menung-
gu bas atau sebelum kuliah, dia lebih suka 
bermain dengan telefon bimbit. 

“Tetapi kini, saya lebih memperhatikan 
orang-orang di sekeliling dan alam di seki-
tar saya. 

“Pada mulanya memang sukar kerana 
sudah terbiasa memegang telefon pintar 
24 sehari, tetapi selepas seminggu, fikiran 
saya mulai jernih, tidak perlu membayar 
data untuk bercakap dan menyapa orang 
secara fizikal dan hidup saya tidak tergang-
gu dengan pelbagai notifikasi yang tidak 
penting,” kata Grace. 

Paul dan Theresa pula mengakui “Kalau 
dahulu, semasa ada telefon pintar, agak 
sukar untuk fokus dalam doa. Kami asyik 
melihat status jaringan sosial, asyik mem-
beri komen, membaca berita dan banyak 
lagi tanpa memandang orang-orang di 
sekeliling. Kini, tanpa terikat dengan tel-
efon pintar, kami lebih selesa dan aman 
duduk berdoa, berbual dan menemani 
orang lain.” 

Ketiga-tiga mahasiswa ini juga cender-
ung memilih ‘tanpa telefon pintar’ selepas 
program tersebut dan berharap, semakin 
ramai belia yang berani untuk menyahut 
cabaran sedemkian. — CNA 

VATIKAN: Sri Paus Fransiskus me-
yakinkan umat beriman yang berkumpul 
di Dataran Santo Petrus, Vatikan bahawa 
Syurga adalah tanah air mereka.

Prelatus itu mendorong umat agar 
mengikuti Yesus, ketika mereka ber-
tanya-tanya ke mana harus pergi, dan 
bagaimana menuju ke sana. 

Pesan ini disampaikan oleh Sri Paus 
Fransiskus semasa memimpin doa Re-
gina Coeli, Mei 7, 2023. 

Bapa Suci menyatakan bahawa bacaan 
Injil pada hari minggu itu, yang diam-
bil dari wacana terakhir Yesus sebelum 
kematian-Nya, menyatakan bagaimana 
Yesus menunjukkan jalan kepada para 
murid, dengan demikian mengingatkan 
setiap orang. 

“Yesus memberi tahu kita ke mana 
harus pergi dan bagaimana pergi ke 
sana,” kata Sri Paus. 

Lalu “ke mana harus pergi”. Sri Paus 
menyatakan bahawa Yesus melihat ke-
susahan para murid dan menyiapkan 
tempat bagi mereka untuk tinggal, agar 
mereka selalu berada di tempat Dia         
berada. 

“Yesus menggunakan gambaran yang 
kita biasa iaitu rumah. Di rumah Bapa, 
kita masing-masing, ada ruang untukmu. 
Kamu akan disambut dan dialu-alukan 
selamanya, dengan kehangatan pelukan, 
dan ‘Aku di syurga menyiapkan tempat 
untukmu',” kata Bapa Suci. 

Sri Paus Fransiskus kemudian men-
catat bahawa setelah kita menemukan 
tujuannya, kita bertanya pada diri sendi-
ri bagaimana kita dapat sampai ke sana? 

Sri Paus menerangkan bahawa         
kadang-kadang, terutama ketika ada 
masalah besar yang harus dihadapi dan 
ada perasaan bahwa kejahatan lebih 
kuat, kita bertanya pada diri sendiri, 
apa yang harus dilakukan dan ke mana 

harus pergi. 
“Yesus sendiri adalah jalan yang harus 

diikuti untuk hidup dalam kebenaran dan 
memiliki hidup yang berkelimpahan.”

Mengakhiri katekesisnya, Sri Paus 
Fransiskus mendesak mereka untuk 
memandang ke Syurga, mengingat tu-
juan dan berpikir bahwa “kita dipanggil 
ke keabadian dan perjumpaan dengan        
Tuhan”.  — media Vatikan

Syurga adalah destinasi 
dan tanah air kita

Regina Coeli bersama sri paus fransiskus

Dari kiri: Theresa Ryan, Grace Pollock dan Paul Merkel.

Sri Paus Fransiskus melambai kepada para penziarah di Dataran Sto Petrus. 



Mei 21, 2023

KUALA LUMPUR: Buat julung kalinya, 
Gereja St Anthony Pudu mengadakan 
program “Mei – Bulan Bonda Maria, Pe-
rarakan 100 Lilin” pada Mei 1, sempena 
pembukaan bulan berdoa rosari.   

 Apakah maksud dengan perarakan 100 
lilin? Untuk kali pertama, Gereja St. An-
thony mengadakan perarakan untuk 100 
umat sahaja. Bilangan ini akan bertambah 
lebih ramai pada acara akan datang.

Tujuan perarakan ini adalah sebagai 
peringatan dan penghormatan kepada 
Bonda Maria sebagai Bonda Yesus serta 
sebagai Ratu Syurgawi.  

Program ini di mulakan dengan Misa 
Kudus pada jam 7.00 petang yang dip-
impin oleh paderi paroki St Anthony, Fr  
Clarence Devadass.  

Selepas Misa, umat berdoa rosari di 

dalam Gereja. Walaupun dalam cuaca hu-
jan lebat dan guruh berdentum, umat tetap 
meneruskan doa rosari bersama-sama. 

Hujan berhenti sejurus doa rosari di 
dalam Gereja selesai. 

Susunan upacara perarakan 100 lilin 
dimulai dengan membawa salib dan pa-
tung Bonda Maria diikuti dengan umat 
dan pelayan altar serta paderi paroki. 

Ketika berarak, mereka menyanyikan 

lagu-lagu pujian kepada Bonda Maria 
sambil membawa lilin menuju menuju ke 
Gua Maria yang terletak di sebelah ban-
gunan gereja. 

Setibanya di Gua Maria, umat tetap me-
neruskan nyanyian.

Kemudian, Fr Clarence meletakkan 
kalungan bunga mawar merah pada pa-
tung Bonda Maria sebagai tanda peng-
hormatan. Perarakan diakhiri dengan doa 
pemberkatan daripada Fr Clarence. 

Dalam ucapannya, Fr Clarence mengu-
capkan ribuan terima kasih kepada semua 
umat yang hadir dan juga ministri paroki 
yang terlibat dalam menjayakan pro-
gram itu khususnya ministri Kateketikal 
KUBM dan Komunitas Katolik Indonesia 
(KKI) paroki St Anthony. — Karltwin 
Kerol

Perarakan 100 lilin sempena Bulan Maria

SOOK: Memasuki tahun 2023, 
maka genaplah 30 tahun penubu-
han Keuskupan Keningau.

Pada Mei 1 lalu, lima perayaan 
disambut serentak sebagai ungka-
pan kesyukuran kepada Tuhan. 

Lima keraian kesyukuran itu 
ialah: Ulang Tahun Penubuhan 
Keuskupan Keningau ke-30, Ul-
ang Tahun Episkopal ke-30 Uskup 
Cornelius Piong, Pesta Kaamatan 
Peringkat Keuskupan Keningau, 
Ulang Tahun Keuskupan Kenin-
gau peringkat paroki Sook dan 
Ulang Tahun ke-11 Pengangkatan 
Mission Sook menjadi Paroki. 

Perayaan besar ini dimulakan 
dengan perayaan Ekaristi yang 
dipimpin oleh Uskup  Cornelius 
Piong. Turut membantu prelatus 
itu di altar ialah Uskup Agung 
John Wong dari Kota Kinabalu 
dan Uskup Julius Dusin Gitom 
dari Sandakan.

Uskup Cornelius Piong dalam 
homilinya, mengungkapkan rasa 
syukur kerana dimampukan oleh 
Tuhan untuk  berjalan bersama 
umat di Keuskupan Keningau se-
lama 30 tahun.

Tanpa disedari umat Katolik se-
makin hari semakin bertambah di 
Keuskupan kedua yang ditubuh-
kan di Sabah. 

Prelatus itu juga menegaskan 
dalam proses perjalanan umat 
bersama ini, tiga hal berikut 
adalah amat penting kesatuan,           
kesetiaan dan kekudusan.

Bapa Uskup yang ditahbis se-
bagai gembala Keuskupan Ken-
ingau pada tahun 1993 itu turut 
menyeru umat agar lebih peka 
terhadap keamanan dunia bumi 
ini, senantiasa bertanggungjawab  
dan memelihara sebaik-baiknya 
bumi ini sebagai tempat tinggal 
dan rumah kita bersama.

Memetik pesan Sri Paus Fran-
siskus tentang keluarga, prelatus 
itu menekankan bahawa sebagai 
umat Katolik, jangan hidup un-
tuk diri sendiri sahaja sebaliknya 
hendaklah menjadi “garam dan 
cahaya” kepada masyarakat.

Uskup Cornelius juga men-
gajak umat agar menghormati, 
menghargai manusia yang dic-
ipta oleh Tuhan menurut rupa dan 
gambar-Nya sendiri.  

Mengakhiri homilinya, Uskup 
Cornelius dengan harapannya 
agar dengan merayakan UTK-30, 
umat bertambah matang untuk 
berjalan bersama sebagai sebuah 
gereja Sinodal.  

Dan seterusnya, Uskup Cor-
nelius mengumumkan tuan ru-
mah bagi UTK ke-31 pada tahun 
2024 ialah Paroki St. Yohanes 
Pembaptis, Sipitang. — Emelty 
Paulus

UTK-30 fokus 
Gereja, keluarga, 
ekologi dan sosial

PERMOHONAN DOA SRI PAUS (MEI)
Untuk kumpulan dan pergerakan gereja: 

Kita berdoa agar pergerakan dan kumpulan-
kumpulan gereja dapat menemui semula misi 

penginjilan mereka setiap hari, meletakkan karisma 
mereka sendiri untuk memenuhi keperluan di dunia. 

Fr Clarence mengalungkan kalungan bunga kepada patung bonda Maria sempena perarakan 100 lilin. 

BUKIT MERTAJAM: Pada April 
22-23 lalu, Komisi Kateketikal 
Keuskupan Pulau Pinang telah 
menganjurkan retret untuk para 
Katekis yang bertema, “Mewar-
takan Yesus sebagai Harapan Du-
nia” di Basilika Kecil, Sta Anna.  

Selepas menghadiri retret itu, 
lebih 200 katekis dan fasilitator 
Inisiasi Kristian Dewasa (IKD) 
dari lima negeri yang bernaung 
di Keuskupan Pulau Pinang telah 
diutus sebagai Katekis Penginjil 
oleh Uskup Sebastian Francis . 

Uskup Sebastian turut meman-
jangkan perutusan itu untuk para 
penyebar iman yang tidak dapat 
hadir. (bit.ly/3Lqm1oj)  

“Peranan menyebarkan iman 
adalah pelayanan penting dan 
mencabar  dalam Gereja. Ia bu-
kan hanya sesuatu yang anda da-
pat sentuh dan pergi begitu sahaja 
sebaliknya ia merupakan sebuah 
sistem serta dan memerlukan per-
sediaan,” kata Uskup Sebastian 
dalam ucapan pembukaannya 
pada April 23. 

Prelatus itu juga mengakui, pe-
layanan dalam bidang kateketikal 
tidak memberikan glamor seba-
liknya melibatkan doa dan pembi-
naan kerohanian sepanjang tahun. 

Namun ini adalah kurnia indah 
Tuhan kepada ibu bapa di mana 

anak-anak mereka mendapat 
didikan rohani dalam pelayanan 
kateketikal dalam Gereja.   

Uskup Sebastian juga memetik 
kata Sri Paus Fransiskus sempena 
perhimpunan para Uskup sedunia 
di Roma baru-baru ini, Bapa Suci 
meminta para gembala Katolik 
agar kanak-kanak di tempatkan di 
tengah-tengah naratif Gereja dan 
kerajaan Tuhan.  

Uskup Sebastian juga menje-
laskan bahawa para pembimbing 
rohani diberikan identiti baru se-
bagai Katekis Penginjil. Menurut 
Pedoman untuk Katekesis (2020), 
Sri Paus Fransiskus menggambar-
kan katekis sebagai pencerita ke-
hidupan Tuhan melalui kehidupan 
dan perkataan mereka.   

Dalam Ekshortasi Apostolik Sri 
Paus, Evangelii Gaudium, Bapa 
Suci Fransiskus menulis bahawa 
penginjilan adalah tugas Gereja 
dan Gereja sebagai agen penginji-
lan kerana ia adalah yang pertama 
dan terpenting dalam perjalanan 
ziarah ke arah Tuhan.  

Selepas sesi pengutusan, Bapa 
Uskup menerima lafaz ikrar se-
mua yang hadir untuk menerima 
dan menjadi Katekis Penginjil. 

Upacara diakhiri dengan pem-
berkatan semua kanak-kanak dan 
para Katekis Penginjil. 

Pulau Pinang utus 
200 Katekis Penginjil 


